ՆԱԽԱԳԻԾ


ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅՈւՆ
ՈՐՈՇՈւՄ

ՙ__՚_____________2015 թ. N ____-Ա

ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ  ՀԱՆՁՆԵԼՈՒ  ՄԱՍԻՆ


      Հիմք ընդունելով Հայաստանի Հանրապետության քաղաքացիական օրենսգրքի 685, 688-րդ հոդվածների, Հայաստանի Հանրապետության կառավարության 2011 թվականի փետրվարի 17-ի թիվ 304-Ն որոշմամբ հաստատված կարգի 3-րդ կետի 3-րդ ենթակետով, 5-րդ և 6.2 կետերով սահմանված դրույթները` Հայաստանի Հանրապետության կառավարությունը  ո ր ո շ ու մ է.
    	 1. «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկին ամրացված Երևան քաղաքի Արշակունյաց 2ա հասցեում գտնվող շենքի 2-րդ հարկից           35 770 000 ՀՀ դրամ շուկայական արժեքով, 141,2 քառ. մետր ընդհանուր մակերեսով տարածքը (այսուհետ՝ տարածք) 5 տարի ժամկետով, անհատույց օգտագործման իրավունքով հանձնել «Բանաձև մեդիա» տեղեկատվական հասարակական կազմակերպությանը (այսուհետ՝ կազմակերպություն) (գտնվելու վայրը՝ 0087 քաղ. Երևան, Ավանեսովի 8, բն.26)՝ կազմակերպության կողմից ներկայացված ծրագրով նախատեսված աշխատանքների իրականացման նպատակով:
 2. Հայաստանի Հանրապետության կառավարությանն առընթեր պետական գույքի կառավարման վարչության պետին` սույն որոշումն ուժի մեջ մտնելուց հետո երկամսյա ժամկետում կազմակերպության հետ կնքել սույն որոշման 1-ին կետում նշված տարածքի անհատույց օգտագործման պայմանագիր (այսուհետ` պայմանագիր)` դրանում սահմանելով, որ. 
1) կազմակերպությունն իր կողմից ներկայացրած ծրագրով նախատեսված աշխատանքները չկատարելու կամ ոչ պատշաճ կատարելու դեպքում սույն որոշման հիման վրա կնքված պայմանագիրը ենթակա է լուծման,
2) պայմանագրի նոտարական վավերացման և պայմանագրից ծագող գույքային իրավունքների պետական գրանցման ծախսերը ենթակա են իրականացման կազմակերպության միջոցների հաշվին:
ՏԵՂԵԿԱՆՔ
«ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ  ՀԱՆՁՆԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

     	«Բանաձև Մեդիա» տեղեկատվական հասարակական կազմակերպության նպատակն է նախադրյալներ ստեղծել բազմակողմանի տեղեկատվությունը հասարակության համար հասանելի դարձնելու համար, նպաստել խոսքի ազատության միջազգային նորմերի հաստատմանը Հայաստանում, նպաստել հայաստանյան ԶԼՄ-ների մասնագիտական պատրաստվածությանը, նպաստել լրատվական բովանդակության ստեղծման ստեղծագործական մոտեցումների զարգացմանը, կազմակերպել մասնագիտական վերապատրաստման դասընթացներ կարիերայի տարբեր փուլերում գտնվող լրագրողների, պրոդյուսերների, խմբագրիչների և կառավարիչների համար, նախաձեռնել լրագրողական հետաքննություններ և հետազոտություններ՝ ներգրավելով տեղական և միջազգային դոնոր կազմակերպությունների՝ բարձր որակի լրագրողական բովանդակություն ստեղծելու համար: Նշված խնդիրների իրականացման նպատակով, աշխատանքների և անձնակազմի ծավալի ընդլայնման արդյունքում, «Բանաձև Մեդիա» տեղեկատվական հասարակական կազմակերպությունը դիմել է ՀՀ կառավարությանն առընթեր պետական գույքի կառավարման վարչություն՝ վարչության տնօրինության Երևան քաղաքի Արշակունյաց 2ա հասցեում գտնվող շենքի  2-րդ հարկից 141,2 քառ. մետր ընդհանուր մակերեսով ազատ տարածքն անհատույց օգտագործման իրավունքով կազմակերպությանը տրամադրելու խնդրանքով:
	Հաշվի առնելով վերոգրյալը և կարևորելով կազմակերպության կողմից իրականացվող աշխատանքները, ինչպես նաև առաջնորդվելով ՀՀ կառավարության  2011 թվականի փետրվարի 17-ի թիվ 304-Ն որոշմամբ հաստատված կարգի 3-րդ կետի 3-րդ ենթակետով, 5-րդ և 6.2 կետերով սահմանված դրույթներով, ՀՀ կառավարությանն առընթեր պետական գույքի կառավարման վարչությունը մշակել է «Անհատույց օգտագործման իրավունքով տարածք հանձնելու մասին»  ՀՀ կառավարության որոշման նախագիծը, համաձայն որի Երևան քաղաքի Արշակունյաց 2ա հասցեում գտնվող շենքի 2-րդ հարկից 141.2 քառ.մետր մակերեսով ազատ տարածքն անհատույց օգտագործման իրավունքով 5 տարի ժամկետով կտրամադրվի «Բանաձև Մեդիա» տեղեկատվական հասարակական կազմակերպությանը՝ կազմակերպության նպատակների և խնդիրների իրականացման համար:
ՏԵՂԵԿԱՆՔ

«Անհատույց օգտագործման իրավունքով տարածք հանձնելու մասին»
ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 


	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	

Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն        16.10.2015թ.                               թիվ 01/83-5/30974-15




ՀՀ կառավարությանն առընթեր անշարժ գույքի կադաստրի պետական կոմիտե
15.10.2015թ.
թիվ ՄՍ/6490-15





ՀՀ արդարադատության նախարարություն        30.10.2015թ.                               թիվ 01/14/13412-15









	1. Որոշման նախագծի վերաբերյալ առաջարկություններ  չկան:








1. Որոշման նախագծի վերաբերյալ առաջարկություններ  և առարկություններ չկան:







1. Որոշման նախագիծը համապատասխանում է  ՀՀ օրենսդրությանը:










	                  





























         





	













